
A saila:
FORU LEGE PROIEKTUAK

Foru Lege proiektua, diru-sarrera publikoak handitzeko zenbait tributu-

neurri ezartzen dituena.

Nafarroako Parlamentuko Mahaiak, 2012ko
maiatzaren 21ean egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.a) artikulu-
ak aitortzen dion legegintzarako ekimena erabiliz,
Nafarroako Gobernuak, 2012ko maiatzaren 16an
hartutako erabakiaren bidez, Nafarroako Parla-
mentura igorri du diru-sarrera publikoak handitze-
ko zenbait tributu-neurri ezartzen dituen Foru
Lege proiektua.

Hori horrela, Legebiltzarreko Erregelamenduko
158. artikuluan ezarritakoarekin bat, eta Eledunen
Batzarrari entzun ondoren, hona

ERABAKIA:

1.- Diru-sarrera publikoak handitzeko zenbait
tributu-neurri ezartzen dituen Foru Lege proiektu-
aren izapidetzea zuzenekoa eta irakurketa baka-
rrekoa izateari buruzko erabakia Osoko Bilkuraren
esku jartzea.

2.- Zuzenketak aurkezteko epe bat irekitzea,
eztabaidari ekiteko Osoko Bilkuraren egunaren
aurrekoaren eguerdiko hamabietan bukatuko
dena. Zuzenketak Legebiltzarreko Mahaiari aur-
keztu beharko zaizkio.

3.- Aipaturiko proiektua Nafarroako Parlamen-
tuko Aldizkari Ofizialean argitara dadin agintzea.

Iruñean, 2012ko maiatzaren 21ean

Lehendakaria: Alberto Catalán Higueras

Foru Lege proiektua, diru-sarrera

publikoak handitzeko zenbait tribu-

tu-neurri ezartzen dituena

Ikusirik Nafarroako aurtengo ekitaldiko Aurre-
kontu Orokorretan diru-sarreren betetzeari dagoki-
onez aurreikusitakotik desbideratze nabarmenak
gertatu direla 2012ko lehen hiruhilekoan, Nafarro-

ako Gobernua beharturik dago presako neurriak
hartzera, desbideratze horiek zuzentzeko. Arlo
ekonomikoan, batetik, atzeraldian gaude, eta bes-
tetik, 2012rako defizit helburua ezinbestez bete
beharra dugu, Estatuarekin adostutakoarekin bat
eta egonkortasunerako plan nazionalaren barru-
an. Neurriok esparru askotan eraginen dute, eta
haien xedea da bai diru-sarrera publikoak handi-
tzea bai gastuak gutxitzea, Nafarroako Gobernuak
ez baitu atzera eginen bi asmo hauek gauzatzeko:
defizit publikoa murriztea eta aurrekontu egonkor-
tasunaren helburua betetzea. Konstituzioaren tes-
tuan berariaz jasota dagoen egonkortasun hori,
Europar Batasuneko araudiak ere eskatzen
duena, lehendabiziko urratsa izan behar da, Nafa-
rroako ekonomian hazkunde ekonomikoa eta
enpleguak sortzea bultzatuko dituzten beste neurri
batzuk hartu aurretik. Helburu horien guztien oina-
rrian sektore publiko sendo eta orekatua behar
dugu, finantzabide egoki eta behar bestekoa
duena, kalitatezko zerbitzu publikoak emateko
modua izan dezan.

Jomuga horiek erdiesteko, nahitaezkoa da
azkar jokatzea eta, arau honen bitartez, Foru
Komunitateko legeriari eranstea diru-sarrera publi-
koak handitzeko lagungarri izanen diren zenbait
tributu-neurri, 2012ko aurrekontu-ekitaldi honetan
bertan hasita.

Foru dekretu honek hiru artikulu eta azken
xedapen bat ditu.

Lehen artikuluak zenbait hidrokarburoren txi-
kizkako salmenten gaineko zergarako karga-tasa
autonomikoa ezartzen du Foru Komunitatean.
Estatuarekin izenpetutako Hitzarmen Ekonomikoa-
ren 36.2 artikuluak Nafarroaren esku uzten du
ahalmen hori, baimena ematen baitio zenbait
hidrokarburoren txikizkako salmenten gaineko zer-
garako karga-tasak ezartzeko, estatuko lurraldean
unean unean indarra duten mugen eta baldintzen
barruan, betiere. Testuinguru horretan, aukeratuta-
ko karga-tasa, Foru Komunitatean aplikatuko
dena, Estatuko arauetan aipatzen den tartearen



erdian dago. Horrela, gasolinetan, erabilera oroko-
rreko gasolioan eta kerosenoan, 24 eurokoa da
mila litroko. Erabilera berezietarako eta berokun-
tzarako gasolioan, 6 eurokoa izanen da mila litro-
ko, eta fuel-olioan euro batekoa tona bakoitzeko.
Bestalde, Foru Komunitateak ez du karga-tasa
autonomiko hori aplikatuko erabilera profesionale-
ko gasolioaren kasuan, hau da, motordun ibilgailu
hauen titularrei: errepideko salgaien garraioan bai-
zik aritzen ez direnak, bidaiarien garraioan aritzen
direnak, eta bidaiarien zerbitzu publikoan udal
lizentziarekin eta taximetroa jarrita aritzen diren
taxiak.

Tributudunek zerga betebeharrak beren boron-
datez egunean jartzeko pizgarri bat ezartze alde-
ra, eta Nafarroako Zerga Ogasunarekin dituzten
betebeharrak ongi betetzeak diru-sarrera publiko-
ak handitzea ekar dezan, foru lege proiektuaren
bigarren artikuluak hamalaugarren xedapen gehi-
garria erantsi dio Tributuei buruzko Foru Lege Oro-
korrari, foru lege horren 52.3 artikuluaren aplika-
zioak dakartzan errekarguetan eta berandutza
interesetan.zenbait murriztapen ezartzeko, aldi
baterako eta izaera bereziaz. Agindu horrek izaera
orokor eta iraunkorrez arautzen ditu borondatez
egindako zerga erregularizazioak, hau da, Zerga
Administrazioak aurretik horren eskaerarik egin
gabe egiten direnak.

Borondatezko erregularizazio horiek aldi bate-
rako errazteko, eta horri esker zerga kuoten bidez
biltzen dena handitzeko, foru lege proiektuak
xedatzen du ehuneko 90eko jaitsiera aplikatuko
zaiela Tributuei buruzko Foru Lege Orokorraren
52.3 artikuluaren ezarritakoaren aplikazioak dakar-
tzan errekarguei, epez kanpoko aitorpenak, aitor-
pen-likidazioak edo autolikidazioak aurkezten
badira foru lege honek indarra hartzen duen egu-
netik 2012ko abenduaren 31ra bitarte; egoera eta
baldintza berberetan sortzen diren berandutza
korrituek, berriz, ehuneko 20ko jaitsiera izanen
dute. Beraz, ulertzen da borondatezko erregulari-
zazioa eginda ere, zerga kuotak ez duela inolaz
ere murrizketarik izango, eta, egiaztapenak egite-
ko edo ikuskatze prozedura bat hasteko, Tributu
Administrazioaren errekerimendua jaso duten tri-
butudunek, berriz, ez dutela murrizketarik izanen
errekarguetan eta berandutza interesetan.

Horrez gain, aurreko neurriarekin lotuta, eta
beren zerga betebeharrak lehenbailehen egunean
jartzen ez dituzten iruzurgileentzako ohar gisa,
aurrerantzean diruzko isunak askoz handiagoak
izanen dira zerga arloko arau-hauste larriei ezarri
beharreko zehapenetan; izan ere, ordaindu ez
diren zenbatekoen ehuneko 75etik 180ra bitarteko-
ak izanen dira. Arauak argiro zehazten ditu zeha-

pen berrien ondorioak: foru legeak indarra hartzen
duenetik aurrera egindako zerga arloko arau-haus-
teei aplikatuko zaizkie.

Hirugarren artikuluak aldaketak ezartzen ditu
sozietateen gaineko zergan, diru-bilketa emenda-
tzeko eta enpresen kapitalizazioa sustatzeko hel-
buruekin, estatuko eta gure inguruko beste herrial-
de batzuetako legeriak hartutako neurrien ildo
berean. Azken urteotan, enpresa handietan opera-
zio ekonomiko batzuk egin dira, gehienbat finan-
tza-gastuen, merkataritza-funtsaren eta bat-egitea-
ren diferentzia izenekoaren kenkariekin lotutakoak;
itxuraz legezkoak eta bidezkoak izanik ere, opera-
zio horiek higadura handia eragin dute sozietateen
gaineko zergaren zerga-oinarrietan. Zerga Ikuska-
ritza saiatu den arren, zenbaitetan, operazio hori-
ek tributuen arloan dituzten ondorioak erregulari-
zatzen, zailtasun handiak topatu ditu, gehienetan
legeak dioena dutelako babes. Hori dela eta, ego-
kitzat jo da horietako zenbaiti, legeetan aldaketak
eginez, muga jartzea.

Lehenengo eta behin, finantza-gastuen kenka-
rirako mugak ezarri dira, bi esparru berariazkotan.
Alde batetik, xedatu da ez direla kenkariaren xede
izanen sozietate talde baten barruan sortutako
finantza-gastuak, enpresa talde bereko entitatee-
kin operazio zehatz batzuk egiteko erabiltzen dire-
nean: zehazki, edozein entitate motaren kapitala-
ren edo funts berekien par taidetzak erostea
taldeko beste entitate batzuei, edo taldeko beste
entitate batzuen kapitalari edo funts berekiei ekar-
penak egitea. Nolanahi ere, arauak dio finantza-
gastu horiek kengarriak izan ahalko direla baldin
eta subjektu pasiboak frogatzen badu operazio
horiek egiteko arrazoi ekonomiko onargarriak dau-
dela.

Horrez gain, Sozietateen gaineko Zergari
buruzko Foru Legearen 38. artikuluari testu berria
eman zaio. Arauak dioenez, aplikatzekoa den
kasuetan, finantza-gastu garbiak kengarriak iza-
nen dira, ekitaldiko mozkin operatiboaren ehuneko
30eko mugarekin, eta kontuan hartuta, betiere,
gehienez ere milioi bat euroko zenbatekoari apli-
katuko zaiola kenkaria. Horrenbestez, finantza-
gastu guztiak ez dira beti kengarriak izanen. finan-
tza-gastuen kengarritasuna mugatzea baino
gehiago, halere, aldi baterako egozpen-arautzat
hartu da, gaur egun kengarria ez dena hurrengo
eta segidako 15 urteetan amaitzen diren zergaldie-
tan kengarria izan daitekeelako, kasuan kasuko
zergaldiko finantza-gastuekin batera, baina, aurrei-
kusi bezala, ekitaldiko mozkin operatiboaren ehu-
neko 30eko mugarekin.

Sozietateen zergaren esparruan orobat, mugak
ezarri dira enpresak birmoldatzeko operazioen

ondorioz –bat-egiteak, zatiketak eta antzeko ondo-
rioak dituzten operazioak– zerga-oinarrian aplika-
tzen diren kenkarietan. Aldi baterako neurriak dira,
2012. eta 2013. urteetan hasitako zergaldietan soi-
lik izanen baitute eragina. Halatan, zerga honi
buruzko foru legearen 21. artikuluan aipatzen den
merkataritza-funtsari dagokion kenkariak, aurre-
rantzean, ehuneko 2ko gehieneko muga izanen du
urtean, orain arte izan duen ehuneko 10aren
ordez. Era berean, kenkariaren xede izanen da
bat-egitearen diferentzia izenekoa, hau da, entitate
eskuratzaileak partaidetza eskuratzean ordaindu-
tako prezioaren eta entitate eskualdatzailearen
funts berekien arteko aldea, zergaren foru legea-
ren 139.3 artikuluan aipatzen dena egin ezean,
hau da, ondasun eta eskubide eskuratuei egozten
ez bazaie, baina, betiere, ehuneko 2ko gehieneko
mugarekin urtean, orain arteko ehuneko 10aren
ordez.

Azkenik, diru-bilketa ageriko xede duela, ehu-
neko 8ko karga berezi bat ezarri da aldi baterako,
Espainiako lurraldean egoiliarrak ez diren entitate-
en funts berekiak ordezkatzen dituzten baloreak
eskualdatzetik datozen atzerriko dibidendu eta
errenten gainean, betiere dibidendu edo errenta
horiek 2012an sorraraziak badira. Karga horri
esker, sozietate partizipatuetako bat tributazio
apaleko herrialde batean egoteagatik, atzerriko
dibidendu eta errentetarako aurreikusitako salbu-
espenaz baliatzerik izan ez duten entitateei fun-
tsak kostu txikian aberriratzea errazagoa eginen
zaiela espero da.

Azken xedapen bakarrak indarra hartzeari
buruzkoa da, Nafarroako Aldizkari Ofizialean argi-
taratu eta biharamunean, alegia, baina kasu bakoi-
tzean aurreikusitako ondorioekin.

Nafarroako Parlamentuaren Erregelamendua-
ren testu bateginaren 158. artikuluaren babesean,
foru lege proiektu honen izaera kontuan hartuta,
Legebiltzarreko Osoko Bilkuraren aurrean zuzene-
an eta irakurketa bakarrean tramitatu nahi da.

Lehenengo artikulua. Zenbait hidrokarburoren
txikizkako salmenten gaineko zerga.

1. Estatuarekin izenpetutako Hitzarmen Ekono-
mikoaren 36. artikuluarekin bat, eta ondorioak iza-
nen dituela 2012ko uztailaren 1etik aurrera sorra-
razitakoetan, zenbait hidrokarburoren txikizkako
salmenten gaineko zergaren karga-tasa autonomi-
koen aplikazioa ezarri da Foru Komunitatean.
Karga-tasa horiek Neurri Fiskalei, Administratiboei
eta Gizarte Arlokoei buruzko abenduaren 27ko
24/2001 Legearen 9. artikuluan aurreikusitakoak
dira.

2. Hona hemen karga-tasak:

a) Gasolinak: 24 euro, 1.000 litroko.

b) Erabilera orokorreko gasolioa: 24 euro, 1.000
litroko.

c) Erabilera berezietarako eta berokuntzarako
gasolioa: 6 euro, 1.000 litroko.

d) Fuel-olioa: euro bat tona bakoitzeko.

e) Erabilera orokorreko kerosenoa: 24 euro,
1.000 litroko.

3. Aipatutako 24/2001 Legearen 9.6 bis artiku-
luan aurreikusitako ahalmenaz baliatuz, Foru
Komunitateak ez dio aplikatuko zergaren karga-
tasa autonomikoa erabilera profesionaleko gaso-
lioari, agindu horretan ezarritako baldintzetan.
Horretarako, gasolio horri aipatutako zerga aplika-
tzearen ondorioz ordaintzen edo jasanarazten
diren kuotak itzuli eginen dira.

Erabilera profesionaleko gasolio horren itzulke-
tarako tasa 24 eurokoa izanen da 1.000 litroko.

Ekonomia eta Ogasuneko kontseilariak ezarri-
ko du itzulketa egiteko prozedura.

Bigarren artikulua. Tributuei buruzko Foru
Lege Orokorraren aldaketak.

Kasu bakoitzean adierazten diren ondorioekin,
Tributuei buruzko abenduaren 14ko 13/2000 Foru
Lege Orokorrean aldaketa hauek egin dira:

Bat. 76.1 artikuluko lehenbiziko lerroaldea.
Foru lege honek indarra hartzen duenetik aurrera,
zerga arloan egiten diren arau-hausteetan ondo-
rioak izateko.

“1. Zerga arloko arau-hauste larriengatik, 69.1
artikuluan aipatzen diren kopuruen ehuneko 75etik
ehuneko 180ra bitarteko diruzko isun proportzio-
nala jarriko da, salbu eta idatz-zati honen bigarren
lerroaldean eta hurrengo artikuluan xedatutako
kasuetan, eta deusetan galarazi gabe 71.3. artiku-
luan finkatutako murriztapena egitea”.

Bi. Hamalaugarren xedapen gehigarria gehi-
tzea.

“Hamalaugarren xedapen gehigarria. Epez
kanpo aurkeztutako aitorpenak, aitorpen-likidazio-
ak edo autolikidazioak, aldez aurreko errekerimen-
durik gabe.

1. Foru lege honen 52.3 artikuluan ezarritakoa-
ren aplikazioak eragindako errekarguek ehuneko
90eko murriztapena izanen dute, baldin eta epez
kanpoko aitorpenak, aitorpen-likidazioak edo auto-
likidazioak Diru-sarrera publikoak handitzeko zen-
bait tributu-neurri ezartzen dituen ....../2012 Foru

Legeak indarra hartzen duen egunetik 2012ko
abenduaren 31ra bitarte aurkezten badira.

Aurreko lerroaldean ezarritako egoera eta
ezaugarri berdinetan sorrarazten diren berandu-
tza-interesek, berriz, ehuneko 20ko murriztapena
izanen dute.

2. Aurreko idatz-zatian aipatzen diren murrizke-
tak, aurkezteko epearen amaiera 2012ko apirilaren
1a baino lehenagokoa zuten epez kanpoko aitor-
pen, aitorpen-likidazio edo autolikidazioei aplikatu-
ko zaizkie.

3. Aurreko idatz-zatiak aplikatuta, exekuzio-
epea hastearen ondorioz sorraraz daitezkeen erre-
karguek eta berandutza interesek ez dute inolako
murrizketarik izanen.

4. Gainerako guztian 52.3 artikuluan xedatuta-
koa beteko da.”

Hirugarren artikulua. Sozietateen gaineko
Zergari buruzko Foru Legearen aldaketak.

Kasu bakoitzean adierazten diren ondorioekin,
Sozietateei buruzko abenduaren 30eko 24/1996
Foru Legean aldaketa hauek egin dira:

Bat. 24.1 artikulua, g) letra gehitzea. 2012ko
urtarrilaren 1ean hasitako zergaldietan ondorioak
izateko.

“g) Zergaldian sorrarazitako finantza-gastuak,
taldeko entitateekiko zorretatik heldu direnak, Mer-
kataritza Kodearen 42. artikuluan ezarritako irizpi-
deen arabera, zein den ere egoitza, eta urteko
kontu bateratuak egiteko betebeharra ezertan
galarazi gabe, baldin eta operazio hauetarako era-
bili badira: taldeko beste entitate batzuei edozein
entitate motaren kapitalaren edo funts berekien
partaidetzak erostea, edo taldeko beste entitate
batzuen kapitalari edo funts berekiei ekarpenak
egitea, salbu eta subjektu pasiboak frogatzen
badu operazio horiek egiteko arrazoi ekonomiko
onargarriak daudela.”

Bi. IV. tituluko IX. kapituluaren izena. 2012ko
urtarrilaren 1ean hasitako zergaldietan ondorioak
izateko.

“IX. kapitulua. Finantza-gastu kengarrietarako
arauak”

Hiru. 38. artikulua. 2012ko urtarrilaren 1ean
hasitako zergaldietan ondorioak izateko.

“38. artikulua. Zenbait finantza-gasturen kenka-
ria mugatzea.

1. Finantza-gastu garbiak kengarriak izanen
dira, ekitaldiko mozkin operatiboaren ehuneko
30eko gehieneko mugarekin.

Ondorio horietarako, finantza-gastu garbiak
hauek direla ulertuko da: zergaldian sorrarazitako
kapital berekiak hirugarrenei lagatzetik heldu diren
diru-sarreren gainetik izandako finantza-gastuen
soberakina, 24.1.g) artikuluan aipatzen diren gas-
tuak kenduta.

Mozkin operatiboa zehazteko, oinarritzat hartu-
ko da ekitaldiko irabazi eta galeren kontuaren usti-
atze emaitza, Merkataritza Kodearen eta hura
garatzen duen kontabilitate arloko gainerako arau-
ei jarraikiz zehaztua, ibilgetuaren amortizazioa,
finantzaz besteko ibilgetuaren diru-laguntzen eta
bestelakoen egozpena eta ibilgetua besterentzea-
gatiko narriadura eta emaitza kenduta, eta ondare
tresnetako partaidetzek eragindako diru-sarrera
finantzarioak gehituz, betiere bat baldin badatoz
entitate batzuen dibidendu edo mozkinetako par-
taidetzekin, bi baldintza hauetako batekin: partai-
detza, zuzena edo zeharkakoa, ehuneko 5ekoa
izatea gutxienez, edo partaidetzaren eskurapen-
balioa 6 milioi eurotik gorakoa izatea, non eta par-
taidetza horiek ez diren eskuratu zorrak –24.1.g)
artikulua aplikatuta, finantza-gastuak kengarriak
ez dituztenak– erabiliz.

Edozein kasutan ere, zergaldiko finantza-gastu
garbietan, gehienez ere milioi bat euroko zenbate-
koari aplikatuko zaio kenkaria.

Kenkaritik kanpo gelditutako finantza-gastu gar-
biak kengarriak izan daitezke hurrengo eta segida-
ko 15 urteetan amaitzen diren zergaldietan, kasu-
an kasuko zergaldikoekin batera, baina, idatz-zati
honetan aurreikusitako mugarekin.

2. Zergaldiko finantza-gastu garbiak ez badira
iristen aurreko 1. idatz-zatian ezarritako mugara,
muga horren eta zergaldiko finantza-gastu garbien
arteko aldea gehituko zaio aurreko 1. idatz-zatian
aurreikusitako mugari, hurrengo eta segidako 5
urteetan amaitzen diren zergaldietako finantza-
gastu garbien kenkariari dagokionez, alde horren
kenkari osoa egin arte.

3. Zergak 107. artikuluan ezarritakoaren arabe-
ra ordaintzen dituzten entitateetako bazkideei ego-
tzitako finantza-gastu garbiak kontuan hartuko
dituzte bazkide horiek artikulu honetan ezarritako
mugaren aplikazioaren ondorioetarako.

4. Zergak bateratze fiskaleko araubidean
ordaintzen dituzten entitateak direnean, artikulu
honetan ezarritako muga talde fiskalari aplikatuko
zaio.

Nolanahi ere, talde fiskalean sartzeko unean,
entitate batek kenkaria aplikatu gabe dituen finan-
tza-gastu garbiei kenkaria aplikatuko zaie, baina

Nafarroako Parlamentuko A.O. / VIII. legegintzaldia 51. zk. / 2012ko maiatzaren 23a

5



entitatearen beraren mozkin operatiboaren ehune-
ko 30eko mugarekin.

Talde fiskaleko entitate bat edo batzuk taldetik
ateraz gero, edo talde fiskala desagertzen bada,
eta talde fiskalak kenkaria aplikatu gabe duten
finantza-gastu garbiak baditu, gastu horiei emanen
zaien tratamendu fiskala izanen da talde fiskalak
konpentsatu gabe dituen likidazio-oinarri negatibo-
ei ematen zaien berbera, 131. artikuluan ezarritako
eran.

5. Artikulu honetan aurreikusitakoa ez zaie
honakoei aplikatuko:

a) Merkataritza Kodearen 42. artikuluan ezarri-
tako irizpideen arabera talde bateko kide ez diren
entitateei, salbu eta entitatean gutxienez ere ehu-
neko 20ko partaidetza zuzena edo zeharkakoa
duten pertsonekiko edo entitateekiko zorretatik
datozen finantza-gastuak, edo, beste entitate bate-
an partaidetza zuzena edo zeharkakoa izanik,
gutxienez ehuneko 20koa, harekiko zorretatik
datozen finantza-gastuak finantza-gastu garbien
ehuneko 10etik gorakoak direnean.

b) Kreditu-entitateei. Nolanahi ere, zergak bate-
ratze fiskalaren araubidean izaera hori ez duten
beste entitate batzuekin batera ordaintzen dituzten
kreditu-entitateen kasuan, artikulu honetan ezarri-
tako muga kalkulatuko da kontuan izanik kreditu-
entitate ez diren horien mozkin operatiboa eta
finantza-gastu garbiak.”

Lau. 107.1.b) artikulua. 2012ko urtarrilaren 1ean
hasten diren zergaldietan ondorioak izateko.

“b) Espainiako lurraldeko egoiliarrak diren baz-
kideei honakoak egotziko zaizkie:

1. Finantza-gastu garbiak, 38. artikuluari jarrai-
kiz, zergaldian entitate horietan kenkariaren xede
izan ez direnak. Bazkideei egozten zaizkien finan-
tza-gastu garbiak ez dira kengarriak izanen entita-
tearentzat.

2. Entitate horiek lortutako likidazio-oinarriak,
positiboak nahiz negatiboak. Bazkideei egozten
dizkieten likidazio-oinarri negatiboak ezin izanen
dira konpentsatzekoak izan haiek lortu zituen enti-
tatearentzat.

3. Entitateari kuotan aplikatzen zaizkion kenka-
riak eta hobariak, horretarako eskubidea izanik.
Horri dagokionez, kenkarien eta hobarien oinarriak
bazkideen likidazioan sartuko dira, eta kuotaren
jaitsiera zerga honen edo pertsona fisikoen erren-
taren gaineko zergaren arauen arabera eginen da.

4. Entitateari dagozkion atxikipenak eta kontu-
rako diru-sarrerak.”

Bost. Hogeita zortzigarren xedapen gehigarria
eranstea. 2012. eta 2013. urteetan hasitako zergal-
dietan ondorioak izateko.

“Hogeita zortzigarren xedapen gehigarria. mer-
kataritza-funtsaren kenkaria eta bat-egitearen dife-
rentziaren kenkaria mugatzea.

1. 21. artikuluan aipatzen den merkataritza-fun-
tsari dagokion kenkariak funtsaren zenbatekoaren
ehuneko 2ko gehieneko muga izanen du urtean.

2. Entitate eskuratzaileak partaidetza eskura-
tzean ordaintzen duen prezioaren eta entitate
eskualdatzailearen funts berekien arteko diferen-
tzia, 139.3 artikuluan aipatzen dena egin ezean,
hau da, ondasun eta eskubide eskuratuei egozten
ez bazaie, kenkariaren xede izanen da, zenbate-
koaren ehuneko 2ko gehieneko mugarekin urtean.

Sei. Hogeita bederatzigarren xedapen gehiga-
rria eranstea.

“Hogeita bederatzigarren xedapen gehigarria.
Espainiako lurraldean egoiliarrak ez diren entitate-
en funts berekiak ordezkatzen dituzten baloreak
eskualdatzetik datozen atzerriko dibidendu eta
errenten gaineko karga berezia.

1. Espainiako lurraldean egoiliarrak ez diren
entitateen dibidenduak edo mozkinetako partaide-
tzak, 62.1 artikuluaren a) eta c) letretan ezarritako
baldintzak betetzen badituzte, eta 2012an sorrara-
ziak badira, zerga honen zerga-oinarritik kanpo
utzi ahalko dira, subjektu pasiboak karga berezi
baten menpe uztea hautatzen badu. c) letran eza-
rritako betebeharra entitate bakoitzaren kasuan
zehaztu ahal izanen da, entitate horretan duen
partaidetza zuzena izan edo zeharkakoa izan, par-
taidetza eduki den aldi osoan lortutako diru-sarre-
ra guztiak kontuan hartuta.

Karga bereziaren zerga-oinarria izanen da
sorrarazitako dibidenduen edo mozkinetako partai-
detzen zenbateko osoa, eta, partaidetzaren balio-
ak narriadura jasanez gero karga berezi honen
xede diren mozkinen banaketaren ondorioz, galera
hori ez da kengarria izanen zergetan.

2. Espainiako lurraldean egoiliarrak ez diren
entitateek, 62.1 artikuluaren a) letran ezarritako
baldintza eskualdaketaren egunean betetzen
badute, eta artikulu horren c) letran ezarritako bal-
dintza, berriz, partaidetza eduki duten ekitaldi guz-
tietan betetzen badute, zerga honen zerga-oinarri-
tik kanpo utzi ahalko dituzte haien funts berekiak
ordezkatzen dituzten baloreak eskualdatzetik dato-
zen errentak, eskualdaketa 2012an egina bada,
subjektu pasiboak aurreko idatz-zatian aurreikusi-
tako karga bereziaren menpe uztea hautatzen
badu.

Kasu horretan, zerga-oinarria izanen da esku-
aldaketan lortutako errenta, bai eta eskualdatutako
partaidetzaren balioaren edozein zuzenketaren
berreskurapena ere, partaidetza eduki den denbo-
ran zergen ondorioetarako kengarritzat hartu bal-
din bada.

3. Karga bereziaren tasa ehuneko 8koa izanen
da.

Nolanahi ere, Espainiako lurraldean egoiliarrak
ez diren entitateen funts berekiak ordezkatzen
dituzten baloreak eskualdatzean, partaidetza
eduki den denboran zergen ondorioetarako kenga-
rritzat hartu den balio zuzenketak zerga-oinarrian
egiten duen zatiak subjektu pasiboari dagokion
karga tasa berbera izanen du.

Espainiako lurraldean egoiliarrak ez diren enti-
tateen funts berekiak ordezkatzen dituzten balore-
ak eskualdatzetik datozen errentek, bai eta dibi-
denduek edo mozkinetako partaidetzek ere, karga
berezi honen menpe daudenek, ez dute eskubide-
rik sortuko 60. eta 61. artikuluetan aurreikusitako
nazioarteko zergapetze bikoitzagatiko kenkaria
aplikatzeko.

4. Karga berezi honi dagokion kontabilitate gas-
tua ez da kengarria izanen sozietateen gaineko
zergaren zerga-oinarrian.

5. Espainiako lurraldean egoiliarrak ez diren
entitateen dibidenduen edo mozkinetako partaide-
tzen kasuan, karga berezia akziodunen batzar oro-
korrak edo organo baliokideak mozkinak banatze-
ko erabakia hartzen duen egunean sorraraziko da.

Espainiako lurraldean egoiliarrak ez diren enti-
tateen funts berekiak ordezkatzen dituzten balore-
ak eskualdatzen direnean, berriz, karga berezia
eskualdatzea gertatzen den egunean sorraraziko
da.

Karga bereziaren autolikidazioa egin beharko
da, eta sorrarazten den egunetik hurrengo 25
egun naturaleko epean ordaindu. Nolanahi ere,
epe horren hasieran onetsi gabe baldin badago
hurrengo idatz-zatian aipatzen den aitorpen ere-
dua ezartzeko foru agindua, aitorpena foru agindu
horrek indarra hartu eta hurrengo 25 egun natura-
leko epean aurkeztu beharko da.

6. Karga berezi honen aitorpen eredua Ekono-
mia eta Ogasuneko kontseilariaren foru agindu
bidez onetsiko da, non ezarriko baita aitorpena
aurkezteko modua eta tokia.”

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, legean berean aurreikusitako ondorioekin.

B saila:
FORU LEGE PROPOSAMENAK

Foru Lege proposamena, zeinaren bidez aldatzen baitira Herriaren Lege-

gintza-ekimena arautzen duen martxoaren 25eko 3/1985 Foru Legea

eta Nafarroako Udalen Legegintza-ekimena arautzen duen 4/1985

Foru Legea.

AURKEZTUTAKO ZUZENKETAK

Legebiltzarreko Erregelamenduko 130. artiku-
luan ezarritakoa betez, Herriaren Legegintza-eki-
mena arautzen duen martxoaren 25eko 3/1985
Foru Legea eta Nafarroako Udalen Legegintza-
ekimena arautzen duen 4/1985 Foru Legea alda-
tzen dituen Foru Lege proposamenari aurkezturi-
ko zuzenketak Nafarroako Parlamentuko Aldizkari
Ofizialean argitara daitezen agindu dut. Proposa-
men hori 2012ko martxoaren 2ko 22. Nafarroako
Parlamentuko Aldizkari Ofizialean argitaratu zen.

Iruñean, 2012ko maiatzaren 17an

Lehendakaria: Alberto Catalán Higueras

1. ARTIKULUARI
AURKEZTURIKO ZUZENKETAK

1. ZUZENKETA

NAFARROA BAI

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Martxoaren 25eko 3/1985 Foru Legeko 2. arti-
kuluko c) letra kentzea.

Zioak: Ez oztopatzea tributu bidezko diru-
sarrerak hobetzeko edo horien birbanaketa hobe-
tzeko ekimenen aurkezpena.

2. ZUZENKETA

BILDU-NAFARROA

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Herriaren Legegintza-ekimena arautzen duen
martxoaren 25eko 3/1985 Foru Legeko 2.c) artiku-
lua kentzea.

Zioak: Erabaki ekonomikoak hartzerakoan
herritarren parte-hartzea moztearekin, erkidego
baten politika diseinatzeko tresna eraginkorrena
kentzen da.

3. ZUZENKETA

BILDU-NAFARROA

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Herriaren Legegintza-ekimena arautzen duen
martxoaren 25eko 3/1985 Foru Legeko 2.d) artiku-
lua kentzea.

Zioak: Erabaki ekonomikoak hartzerakoan
herritarren parte-hartzea moztearekin, erkidego
baten politika diseinatzeko tresna eraginkorrena
kentzen da.

4. ZUZENKETA

IZQUIERDA-EZKERRA

PARLAMENTU-TALDEAK AURKEZTUA

1. artikulua aldatzeko zuzenketa (3/1985 Foru
Legeko 3.1 artikulua)

1. artikuluko 1. puntua aldatuko da, eta 7.000
herritarren ordez, 4.000 herritar beharko dira.



5. ZUZENKETA

NAFARROA BAI

PARLAMENTU-TALDEAK AURKEZTUA

Martxoaren 25eko 3/1985 Foru Legeko 3.1 arti-
kulua aldatzeko zuzenketa (Foru Lege proposa-
menaren 1. artikulua). Hauxe da testu berria:

“Herriaren legegintza-ekimena foru lege propo-
samenen bidez baliatuko da, eta foru lege honeta-
ko 1. artikuluan ezarritako baldintzak betetzen
dituzten 5.000 pertsonaren sinadura beharko da,
gutxienez ere, foru lege proposamen bat aurkezte-
ko.”

Zioak: Gutxieneko sinadura kopurua zein den
ezartzeko irizpidea izan dadila botoa Nafarroan
emateko eskubidea duen herritar kopuruaren ehu-
neko 1a, biribildua.

6. ZUZENKETA

BILDU-NAFARROA

PARLAMENTU-TALDEAK AURKEZTUA

Herriaren Legegintza-ekimena arautzen duen
martxoaren 25eko 3/1985 Foru Legeko 3.1 artiku-
lua aldatzeko zuzenketa. Horrela geldituko da
testu berria:

“1. Herriaren legegintza-ekimena foru lege pro-
posamenen bidez baliatuko da, eta foru lege
honetako 1. artikuluan ezarritako baldintzak bete-
tzen dituzten 5.000 herritarren sinadura beharko
da, gutxienez ere, foru lege proposamen bat aur-
kezteko.”

Zioak: Gaur arte eskatu izan den sinadura
kopuru handiak asko zailtzen du herritarrek lege-
gintza-ekimen bat aurkeztea, eta horren erakusga-
rri da horrelako zer ekimen gutxi aurkeztu diren.
Beraz, sinadura-kopurua murriztu egin behar da.

7. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

3. artikuluko 1. idatz-zatia aldatzeko zuzenketa.

“1. Herriaren legegintza-ekimena foru lege pro-
posamen bat aurkeztuta gauzatuko da, eta, horre-
tarako, ekimenarekin batera, sinadura-kopuru bat
aurkeztu beharko da; hain zuzen ere, ekimena
Nafarroako Parlamentuko Erregistroan aurkezten
den egunean autonomia erkidegoan indarrean den
erroldako hautesleen gutxienez ere ehuneko bate-
ko sinadura-kopurua, eta hautesleek foru lege

honetako 1. artikuluan ezarritako baldintzak bete
beharko dituzte.”

Zioak: Gaur egungo araudiak 7.000 sinadura
eskatzen ditu. Sinadura-kopuru horri eusten zaio
foru lege proposamenean.

Sinadura-kopurua ehuneko 1era jaitsita, 4.900-
5.000 sinadura beharko lirateke, eta horrek erraztu
eginen luke herritarrek legegintza-ekimenak aur-
keztuz parte hartzea. Beste autonomia erkidego
batzuetako legebiltzarrek, Gaztela eta Leongoak
esate baterako, ezarria dute ehuneko 1eko errefe-
rentzia, eta gorteetako alderdi politiko guztien
babesa izan zuen.

8. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

3. artikuluko 2. idatz-zatia aldatzeko zuzenketa.

“2. Proposamena aurkezten den idazkiarekin
batera, zeina gaztelaniaz nahiz euskaraz egon
baitaiteke idatzita, honakoak aurkeztu beharko
dira:”

9. ZUZENKETA

NAFARROA BAI

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Martxoaren 25eko 3/1985 Foru Legeko 3. arti-
kuluko 2. idatz-zatiko d) letra aldatzea (foru lege
proposamenaren 1. artikulua). Hauxe da testu
berria:

“d) Legegintza-ekimenaren Sustapen Batzor-
deko kide baten izendapena, Nafarroako Parla-
mentuaren Osoko Bilkuran defenda dezan propo-
samena aintzat hartzeko eztabaidan.”

Zioak: Legegintza-ekimenak aurkezteko gaita-
suna onartzen bazaie bai herritarrei, bai toki-enti-
tateei, gaitasun horren osagarri aukera izan behar
dute aldezteko eta argudiatzeko ekimen horren
egokitasuna Parlamentuko Osoko Bilkuraren
aurrean, parlamentu-taldeek proposamen hori ain-
tzat hartzeari buruz eztabaidatu eta bozkatu behar
dutenean.

10. ZUZENKETA

BILDU-NAFARROA

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Herriaren Legegintza-ekimena arautzen duen
martxoaren 25eko 3/1985 Foru Legeko 5.2.d) arti-
kulua kentzea.

Zioak: Lege proiektu bat edo lege proposamen
bat abian izateak ez du aski izan behar herritarrek
aurkeztutako legegintza-ekimen bat baztertzeko.
Parlamentu honek bultzatu egin behar du herrita-
rren edozein ekimen, nahiz eta eztabaidatzen ari
den antzeko gai bati buruzkoa izan; izan ere, ikus-
puntua diferentea edo kontrakoa izan daiteke.

11. ZUZENKETA

NAFARROA BAI

PARLAMENTU-TALDEAK AURKEZTUA

Martxoaren 25eko 3/1985 Foru Legeko 6. arti-
kulua kentzeko zuzenketa.

Zioak: Nafarroako Gobernuak ez dezala modu-
rik izan herriaren legegintza-ekimena betatzeko
arrazoi ekonomikoak argudiatuta.

12. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

Martxoaren 25eko 3/1985 Foru Legeko 7. arti-
kuluan lerrokada berri bat gehitzeko zuzenketa.

“Parlamentuko Mahaiak erabakitzen badu pro-
posamena ez onartzea, Batzorde Sustatzaileak
babes errekurtsoa jartzen ahalko du Auzitegi
Konstituzionalean.”

Zioak: Herriaren legegintza-ekimena aurkeztu
duten sustatzaileen segurtasun juridikoa indar-
tzea..

13. ZUZENKETA

IZQUIERDA-EZKERRA

PARLAMENTU-TALDEAK AURKEZTUA

1. artikulua aldatzeko zuzenketa.

1. artikulua aldatu nahi dugu. Artikulu horrek
aldatzen duen 8. artikuluko 3. idatz-zatia honela
geldituko da:

“3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hau hiru
hilabete gehiago luza daiteke. Epe hori agortu eta
bildutako sinadurak aurkeztu ez badira, espedien-
tea iraungi eginen da.”

14. ZUZENKETA

BILDU-NAFARROA

PARLAMENTU-TALDEAK AURKEZTUA

Herriaren Legegintza-ekimena arautzen duen
martxoaren 25eko 3/1985 Foru Legeko 8.3 artiku-
lua aldatzeko zuzenketa. Horrela geldituko da
testu berria:

“3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
zortzi hilabeteko epea agortu aurretik. Epe hori
agortu eta bildutako sinadurak aurkeztu ez badira,
espedientea iraungi eginen da.”

Zioak: Erakunde honek saiatu behar du erraz-
ten legegintza-ekimen hau, demokrazia parte-har-
tzaileago bat lortze aldera.

15. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

8. artikuluko 3. idatz-zatia aldatzeko zuzenketa.

“3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hori bi
hilabetez luzatzen ahalko da, baldin eta horretara-
ko arrazoi objektibo behar bezala justifikatuak eta
egiaztatuak badaude. Arrazoi horiek Parlamentuko
Mahaiak baietsi beharko ditu.

Epe hori agortu eta bildutako sinadurak aur-
keztu ez badira, espedientea iraungi eginen da.”

Zioak: Legegintza-ekimenaren sustatzaileei
izapideak erraztea. Epearen luzapena ez dago
jasoa ez orain indarrean den legean, ez foru lege
proposamenean ere.

16. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

8. artikuluko 3. idatz-zatia aldatzeko zuzenketa.

“3. Sinadurak biltzeko prozedura bukatu behar-
ko da bildutako sinadurak Nafarroako Hauteskun-
de-batzordeari emanda, arestiko idatz-zatian adie-
razitako jakinarazpenetik aitzina zenbatuko den
sei hilabeteko epea agortu aurretik. Epe hori bi
hilabetez luzatzen ahalko da, baldin eta horretara-
ko arrazoi objektibo behar bezala justifikatuak eta
egiaztatuak badaude. Arrazoi horiek Parlamentuko
Mahaiak baietsi beharko ditu.

Epe hori agortu eta bildutako sinadurak aur-
keztu ez badira, espedientea iraungi eginen da.
Egoera hori Batzorde Sustatzaileari jakinaraziko
zaio, eta ebazpena Nafarroako Parlamentuko
Aldizkari Ofizialean argitaratuko da.”

Zioak: Segurtasun juridiko handiagoa legegin-
tza-ekimenaren izapideetan. 3/1985 Foru Legea-
ren 7. artikuluan ezartzen denez, legegintza-eki-
mena izapidetzeko onartzen denean, onarpen hori
Nafarroako Parlamentuko Aldizkari Ofizialean argi-
taratuko da, baina ez, ordea, espedientea amaitu
izana sinadurak garaiz eta behar bezala ez aur-
kezteagatik.

17. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

8. artikuluko 4. idatz-zatia aldatzeko zuzenketa.

“4. Erregelamendu bidez ezarriko da zer bal-
dintza bete beharko diren sinadurak biltzeko pro-
zedura sinadura elektronikoko sistemaren bidez
egin ahal izateko, indarrean den legediarekin bat.”

Zioak: Sinadurak aurkez daitezkeenez sinadura
elektronikoaren prozedura erabilita, segurtasun
juridikoa indartzea.

18. ZUZENKETA

BILDU-NAFARROA

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Herriaren Legegintza-ekimena arautzen duen
martxoaren 25eko 3/1985 Foru Legeko 10.1.c) arti-
kulua kentzea.

Zioak: Aurrekari penalak izateak ezin du per-
tsona bat utzi herritar gisa dituen eskubiderik
gabe.

19. ZUZENKETA

NAFARROA BAI

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Martxoaren 25eko 3/1985 Foru Legeko 13. arti-
kuluko 2. idatz-zatia aldatzea. Honela geldituko da:

“2. Eztabaida hasiko da agiriaren irakurketare-
kin eta Herriaren Legegintza-ekimenaren susta-
tzaileek izendaturiko ordezkari batek egindako
aurkezpenarekin, eta Parlamentuko Erregelamen-
duan osoko eztabaidetarako ezarritakoaren arabe-
ra gauzatuko da.”

Zioak: Herriaren Legegintza-ekimenaren susta-
tzaileek defendatzea hasieratik.

20. ZUZENKETA

NAFARROAKO PARLAMENTUKO
TALDE POPULARRAK

AURKEZTUA

Martxoaren 25eko 3/1985 Foru Legeko 13. arti-
kuluan 2. idatz-zati berri bat gehitzeko zuzenketa.

“2. Aintzat hartzeari buruzko eztabaida haste-
ko, Batzorde Kudeatzaileko kide batek egin deza-
ke aurkezpena. Ez bada aukera hori baliatzen,
eztabaida hasiko da irakurriz aurkezpen-idatzia
eta agiri arrazoitua.”

Zioak: Legegintza-ekimena argitzea eta indar-
tzea.

21. ZUZENKETA

NAFARROA BAI

PARLAMENTU-TALDEAK AURKEZTUA

1. artikuluari gehiketa egiteko zuzenketa.

Martxoaren 25eko 3/1985 Foru Legeko 15. arti-
kuluko 2. idatz-zatia aldatzea. Honela geldituko da:

“2. Batzorde sustatzaileak gastu horiek behar
den moduan justifikatu beharko ditu. Ordaina ez
da izango inola ere 15.000 euro baino gehiagokoa.
Kopuru hori automatikoki berrikusiko da urtero,
Nafarroako Kontsumoko Prezioen Indizearen ehu-
nekoa aplikatuta.”

Zioak: Eguneratzea herriaren legegintza-eki-
mena gauzatzeko gastuetarako dirulaguntzaren
kopurua.

2. ARTIKULUARI
AURKEZTURIKO ZUZENKETAK

22. ZUZENKETA

NAFARROA BAI

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Martxoaren 25eko 4/1985 Foru Legeko 1. arti-
kulua aldatzea. Honela geldituko da:

“Beren merindadeko udalen herena ordezka-
tzen duten udalek edo merindade horretan errol-
datutako populazioaren ehuneko berrogeita hamar
gutxienez ere biltzen duten udalek...”

Zioak: “eta” juntagailu kopulatiboaren ordez, “o”
juntagailu hautakaria jartzea, udalek ez ditzaten
baldintza biak bete behar, horrek asko zailtzen
baitu –de facto, ia ezinezkoa gertatzen da– Nafa-
rroako udalek ekimenak aurkeztea.

23. ZUZENKETA

BILDU-NAFARROA

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko
2.d) artikulua kentzea.

Zioak: Udal autonomiak ziurtatua behar du eta,
hala, aurrekontuen arloko erabakietan parte har-
tzeko eskubidea izan behar du.

24. ZUZENKETA

NAFARROA BAI

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Martxoaren 25eko 4/1985 Foru Legeko 3.1 arti-
kulua aldatzea (Foru Lege proposamenaren 2.
artikulua). Hauxe da testu berria:

“1. Udalen legegintza-ekimena foru lege propo-
samenen bidez baliatuko da, zeinak udalbatzak
legez osatzen dituzten kideen gehiengo soilez
onetsi beharko baitira. Udalbatza sustatzaileek
orobat izendatuko dute ordezkari bat, honetakoren

bateko kide izan beharko duena, proposamena
Nafarroako Parlamentuan defendatu ahal izan
dezan, eta Nafarroako Parlamentuaren Erregela-
menduan ezartzen den moduan parte hartuko du
parlamentu-eztabaidetan.”

Zioak: Gure iritziz, herriaren legegintza-ekimen
bat izapidetzea berez onartu beharko litzateke,
eta, hala, zuzenean eztabaidatu. Horregatik kendu
dugu “izapidetzeko onartzen bada” zatia.

25. ZUZENKETA

BILDU-NAFARROA

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko
5.2.d) artikulua kentzea.

Zioak: Zioak: gai berari buruz ari badira ere,
legegintza-ekimenek eduki ezberdinak izan ditza-
kete.

26. ZUZENKETA

NAFARROA BAI

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Martxoaren 25eko 4/1985 Foru Legeko 6. arti-
kulua kentzea.

Zioak: Nafarroako Gobernuari kentzea herrita-
rrek aurkez ditzaketen legegintza-ekimenen gaine-
ko beto-eskubidea.

27. ZUZENKETA

BILDU-NAFARROA

PARLAMENTU-TALDEAK AURKEZTUA

2. artikuluari gehiketa egiteko zuzenketa.

Nafarroako Udalen Legegintza-ekimena arau-
tzen duen martxoaren 25eko 4/1985 Foru Legeko
8. artikuluan 2. bis idatz-zati berri bat gehitzea.
Honela geldituko da:

“2. bis) Irakurketa eginen du legegintza-ekime-
na aurkeztu duten udaletako zinegotzietako batek.”

Zioak: Edozein ekimena defendatzeko susta-
tzaileek beraiek baino hoberik ez dago.

28. ZUZENKETA

BILDU-NAFARROA

PARLAMENTU-TALDEAK AURKEZTUA

Herriaren Legegintza-ekimena arautzen duen
martxoaren 25eko 3/1985 Foru Legean azken
xedapenetako bat, hirugarrena, gehitzeko zuzen-
keta. Horrela geldituko da testu berria:

“Azken xedapenetako hirugarrena. Foru lege
honi ahalik eta zabalpenik handiena emanen dio
Nafarroako Gobernuak, hala onetsi berritan, nola
aurrerago aldizkako kanpainen bidez.”

Zioak: Ekimen hau erabiltzea helburu gisa
hartu behar da; izan ere, horren bidez neurtu eta
islatu behar da herritarrek gai publikoetan duten
parte hartzea.

